Apostelgjerningane 14,1-7
· Dei tala slik at ei stor mengd kom til trua. Tenk kor flott. Slik skulle me ha talt. Trua kjem nemleg av forkynninga, men ikkje av kva som helst forkynning, berre ved forkynninga av Kristi ord. 
· Me må forkynna Bibelen. Våre eigne tankar og meiningar kan sikkert vera fine, men dei fører ikkje folk til tru. Det gjer berre Kristi ord, og hans ord finn me i Bibelen, og ingen andre plassar. 

· Både jødar og grekarar kom til tru i mengder. Slikt likar me. I Jesus finn jødar og heidningar fram til kvarandre. Det er meiningsfullt.

· Men nokre jødar i byen ytte Gud motstand. Dei religiøse som ikkje kjenner Jesus vil alltid reagera med motstand når folk blir frelst frå sine synder og lækte frå sjukdomane sine. Dei religiøse vil ha orden. Barn har ingen sans for orden. I ei normal kyrkje er det nyfødde barn som rotar mykje til. Dei gret, tek oppmerksomheit, slost og grisar. I normale kyrkjelydar er ikkje alt på strekk, men det er liv og kjærleik der, og det er det som betyr noko. 
· Dei som set orden som den høgste av alle verdiar har i beste fall tapt perspektivet, i mange tilfelle er dei berre namnekristne og må sjølve bli frelst. 

· Trua er ei gåve. Ingen kan tru. Den såkalla sunne fornuft fører ingen til tru. Den sunne fornuft vil som regel reisa seg mot trua og riva ned Guds verk. 

· Den sunne fornuft som styringsfaktor både hos ateistar og liberale kristne. 

· Den sunne fornuft seier: Ei jomfru kan ikkje bli gravid. Hallo? Kor dum trur du eg er?

· Den sunne fornuft seier: Gud kan ikkje bli menneske. Det må alle forstå. Den evige kan ikkje ta bustad i ein vesal og tidsavgrensa kropp. Hallo? Det er den sunne fornuft. 

· Den sunne fornuft seier: Ingen kan gå på vatnet. Hallo? Har du prøvd? Det går ikkje an! Det er den sunne fornuft.

· Den sunne fornuft seier: Ingen døde står opp. Hallo? Har du sett det? Det du ikkje kan sjå, er jo berre ein illusjon. 

· Den sunne fornuft seier: Vatn er ein kvardagsleg ting. Ingen kan bli frelst ved å bli dyppa i vatn. Hallo? 
· Den sunne fornuft seier: Brød og vin er brød og vin. Det må då vera grenser for kva de skal ha oss til å tru. Kristi lekam og blod. Det er den sunne fornufts dogmatikk.
· Kva skal me seia til slikt? Det blir som Paulus skriv i Romerbrevet 8: Me er blitt eit skodespel for verda, eit underhaldningsprogram her me går og trur på ville ting. Sjå, der går dei naive, dei som trur kva som helst. Og no er det visst påvist at me har mindre hjernar enn dei vantru også, så då er me jo litt unnskyldt.

· Kva skal me seia til slikt?  

· Det er sant at me trur ville ting. Men det gjer de også. De trur at livet er oppstått spontant i eit sterilt miljø. Det trur de trass i at Pasteur klårt prova på 1800-talet av det er umogeleg. Liv kan ikkje oppstå i livlaust miljø, og før livet vart til, må alt ha vore livlaust, og utan Gud må livet ha blitt til i strid med alle naturlover. Det er å tru ville ting, og me begynnar å likna på kvarandre. Me trur som berre det alle saman, men me trur ulike ting. Me trur på den allmektige Far som skapte himmel og jord og som elskar oss av hjarta. De trur på eitt eller anna de ikkje har namn på og som de ikkje heilt veit kva er, og det er jo ikkje så rart, for det de trur på eksisterer ikkje. 
· Men vår kristne tru er knytt til at livet alltid har eksistert i Gud, og kan dermed forklara korleis det også oppsto på jorda. A ha, 1-0 til oss.
· Dinest trur de at noko med høg organisasjon, dei ulike livsformene, kjem av noko med låg organisasjon, at kosmos kjem av kaos. Det er i strid med den 2. termodynamiske lov som seier at alt i universet bevegar seg frå orden mot uorden.  Hei og hå! De trur ville ting de også. Kanskje me ikkje er så ulike.

· Slik kunne me halda på. Alle trur me ville ting, men me trur ulike ville ting. 
· Kvifor oppstår det motstand når evangeliet blir forkynt på ein kraftfull måte? Fordi Satan blir utfordra på det han opplever som sin heimebane. Han er som ei løve som forsvarer byte sitt. Så lenge han får ha sitt i fred, held han fred. Men når han blir utfordra av Jesus og hans tenarar, blir han veldig irritert og trugande. Så enkelt er det. Det er ei naturlov. Der Anden verkar, blir det trøbbel. 
· I Iran er Jesus på farten, og mange blir kristne. Ja, så mange at Ayatollah Sobhani  i april gjekk ut og uttrykte bekymring for at 600 hadde teke imot Jesus i byen Nishapur, og fordi mange unge konverterer til den kristne trua i den heilage byen Qom, ein universitetsby som er leiande når det gjeld utdanning av muslimske geistlige, legar og fysikarar.   Stor-Ayatollah Vahid Khorasani seier at det iranske tryggingspolitiet  må ta dette trugsmålet frå falske kristne (evangeliske fødd på nytt-kristne) på det største alvor. Det betyr fleire arrestasjonar, meir tortur og strengare domar. 
· Men på denne måten går han i bokseringen for å møta Jesus, og det skal bli hardt for å å kjempa mot ein slik motstandar. 
· Det gjeld for alle som utset Guds barn for overgrep. Det er Jesus dei har med å gjera. Og det er ingen spøk. Berre spør Paulus. 

· Det tettar seg til rundt dei kristne i Iran no, og til og med UNE har lagt merke til det. For 10 mnd sidan sende dei tilbake ein kristen iraner. Han vart arrestert då han kom til Teheran og har sidan sete i det berykta Evinfengslet. 
· Der har også Farshid Fathi, ein 32 år gamal kristen mann sete sidan 5 september. Han blir  truleg vert utsett for psykisk tortur for å røpa namn på andre kristne. 
· Men Gud har altså ein eigen agenda med Iran og iranarar, noko som har vore til stor velsigning for oss i Kristkyrkja, og på onsdag gav den unge mannen Vahid uttrykk for at han ønkste å opna hjarta sitt for Jesus. 
· I Ikonium vitna Gud for sitt nådeord med under og teikn som hende. 

· Kjære vener! Det er ikkje nok med den munnlege forkynninga. Munnleg forkynning er heilt nødvendig, men ikkje tilstrekkeleg for gjennombrot for Guds rike i verda. Forkynninga må bevitnast med under og teikn frå Guds side.

· Difor sa Jesus at desse teikn skal følgja dei som trur, dei skal…… 

· Me kan vel ikkje tenkja oss at Jesus sa noko han ikkje meinte, eller at noko av det han sa ikkje er så viktig eller at det ikkje gjeld lenger. Tenkjer me slik, forkynner me ikkje Kristi ord, og det hindrar folk å koma til tru.

· Dersom det ikkje skjer under og teikn, får me ikkje gjennombrot i den grad som er nødvendig for at folk skal koma til tru i stor stil. 
· Korleis skal me bevega oss inn i mirakuløse liv? Kva løyser ut under og teikn mellom oss?

· At me èt oss innpå Gud i bøn, at vår ånd vert meir og meir eitt med hans, og fylt av hans. 

· Skal me bli eit mirakuløst folk fordrar det at me blir nære og fortrulege med Gud på ein måte som er sjeldan blant kristne i Noreg i dag. 

· Det fordrar radikale val: opp tidleg om morgonen, gje bøn 1.prioritet, ikkje berre individuelt, men også kollektivt. Det er ingen annan veg inn i det som Gud har for oss. Valet er vårt. 

· 1.pinsedag kalla me alle kristne på Stord saman til Global Day of Prayer. Det kom 25 menneske for å be for verda i 3 timar. 25 stk. Er det til å undra seg over at få blir frelst? Kva er det me trur? På julenissen eller på Gud? Dersom me trur på Gud, trur me på ordet hans, og der finn me oppskrifta. 
· JOH 15,7 Vert de verande i meg, og vert orda mine verande i dykk, så bed om kva de vil, og de skal få det.
· Det ligg eit kall i dette. Dersom dette ikkje handla om noko anna enn å vera kristen, ville ikkje Jesus sagt det på denne måten, for kristne var dei. Han kunne umogeleg meina at ”dersom de held fram med å vera kristne, så kan de be om kva de vil…..” 

· Nei, å vera i han må her bety å vera oppslukt av han og hans interesser, tankar, ønskjer og mål, og du kan berre bli oppslukt av Jesus ved å leva han nært. Det ingen lettvint veg inn i det store. Det fordrar arbeid, men arbeid er du skapt for, så det er ikkje noko å gråta for. 
· Er du klar for neste etappe med Gud? Er du klar for eit mirakuløst liv? 
· Gud vil så gjerne vitna for sitt nådeord, bevisa det for heidningane gjennom teikn og under. Men han gjer det gjennom oss som trur. Gjennom si kyrkje. Automatisk? Nei. Når me gjer oss små og mjuke, søkjer Herren og vender om frå vår vonde ferd, då vil Herren høyra og bøta brestene i landet. 2.Krøn 7,14. Blir du med? Vil du trenga på Gud? Eta deg innpå han? Bruka tid med han? Fordjupa deg i han og hans ord? 

· Å , han lengtar etter deg, og gleder seg til at du tek tak i dette. 

· Lett blir det ikkje. Du utfordrar ei løve med eit byte ho ugjerne gjev frå seg. Men han som bur i deg er sterkare enn han som bur i verda, og det som sigrar over verda er vår tru, og denne trua får rikeleg næring når du lever Jesus tett. Lukke til. 
